
ТЫҢДАЛДЫ:
1-мәселе бойынша
Сөз «Жетісай ауданының «Дарын» мектеп-интернаты» коммуналдық мемлекеттік мекемесінің директордың тәрбие ісі жөніндегі орынбасары Н.А. Нұрмағанбетов алды.
Ол өз сөзінде жасөспірімдер арасындағы құқық бұзушылықтың алдын алу – мектеп, ата-ана және қоғамның ортақ міндеті екенін атап өтті. Оқушыларға мектеп ішкі тәртіп ережелерін сақтау, құқықтық мәдениетті қалыптастыру, бос уақытты тиімді ұйымдастырудың маңыздылығы түсіндірілді.
2-мәселе бойынша
Сөз ИДН инспекторы Жетісай АПБ ЖПҚ КТЖ аға УПИ ЮПТ полиция каптитаны Турмаханбетов Қылышбек Қалдыбайұлы  алды.
Құрметті оқушылар!
Инспектор жасөспірімдердің әкімшілік және қылмыстық жауапкершілігі туралы, құқық бұзушылықтың салдары, түнгі уақытта ата-анасыз жүру, ұсақ бұзақылық, әлімжеттік, интернеттегі заңсыз әрекеттер үшін қолданылатын шаралар жөнінде нақты мысалдар келтіріп түсіндірді. ИДН инспекторының сөзі (қысқа)
Құқық бұзушылықтың алдын алу – әрқайсыңыздың жауапкершілігіңіз. Заңды сақтау, тәртіпке бағыну – қауіпсіз өмірдің негізі. Әрбір құқық бұзушылық жауапкершілікке әкелетінін естен шығармаңыздар. Бос уақытты тиімді пайдаланып, зиянды әдеттерден аулақ болуға шақырамын. Өз болашағыңыз өз қолдарыңызда.
3-мәселе бойынша
Сынып жетекшілері мен педагог-психологтар оқушылар арасында құқық бұзушылықтың алдын алу үшін жүргізілетін тәрбиелік жұмыстар, түсіндіру әңгімелері, жеке бақылау мен профилактикалық жұмыстар туралы ақпарат берді. Әр адам өз мінез-құлқы үшін жауапты. Қиын жағдай туындағанда оны күшпен емес, ақылмен және сабырмен шешуге болады. Өз сезімдеріңізді басқаруды, бір-біріңізді тыңдауды үйреніңіздер. Егер қандай да бір мәселе мазаласа, жалғыз қалмаңыздар – мектеп психологына, мұғалімге немесе ата-анаға жүгінуден тартынбаңыздар. Қауіпсіз орта – өзара сыйластықтан басталады.
4. Құқық пәнінің мұғалімі А.Молдадосова 
Құрметті оқушылар, әріптестер!
Бүгінгі біздің кездесудің мақсаты – жасөспірімдер арасындағы құқық бұзушылықтың алдын алу, заң талаптарын түсіндіру және әрбір азаматтың қоғам алдындағы жауапкершілігін сезіндіру.
Құқық бұзушылық – бұл заңға қайшы келетін әрекет. Оның қатарына тәртіп бұзу, әлімжеттік (буллинг), ұрлық, бұзақылық, қоғамдық орындардағы тәртіпсіздік, интернеттегі заңсыз әрекеттер жатады. Осындай іс-әрекеттердің барлығы адамның болашағына кері әсерін тигізеді. Заң алдында әркім жауапты екенін ұмытпауымыз керек.
Жасөспірім шақ – тұлға болып қалыптасатын маңызды кезең. Осы уақытта дұрыс бағыт таңдау өте маңызды. Заңды білу – тек құқық қорғау органдарының емес, әрбір азаматтың міндеті. Өз құқығыңды білу – өзгенің құқығын құрметтеуден басталады.
Құқық бұзушылықтың алдын алудың негізгі жолдары:
· Мектеп ішкі тәртіп ережелерін сақтау;
· Ата-ана, ұстаз ақылын тыңдау;
· Бос уақытты тиімді пайдалану (спорт, үйірме, өнер);
· Күмәнді ортадан аулақ болу;
· Интернет қауіпсіздігін сақтау;
· Қиын жағдай туындаса, сенімді ересектерден көмек сұрау.
Естеріңізде болсын: әрбір жасаған әрекет үшін жауапкершілік бар. Заңды құрметтеген адам – өз болашағын қорғайды. Білім алып, саналы тәртіп сақтаған жасөспірім – елдің жарқын болашағы.
Сөзімді қорытындылай келе, сіздерді құқықтық сауатты, тәртіпті, жауапкершілігі жоғары азамат болуға шақырамын. Заңды білу – заман талабы, ал оны сақтау – әрқайсымыздың борышымыз.
Назарларыңызға рахмет!

ҚАУЛЫ ЕТТІ:
1. Жасөспірімдер арасында құқық бұзушылықтың алдын алу жұмыстары тұрақты түрде жүргізілсін.
2. Құқықтық тәрбиеге бағытталған сынып сағаттары, кездесулер, түсіндіру жұмыстары күшейтілсін.
3. Тәртібі төмен, бақылауды қажет ететін оқушылармен жеке профилактикалық жұмыс ұйымдастырылсын.
4. Ата-аналармен тығыз байланыс орнатылып, бірлескен жұмыстар жүргізілсін.
5. Буллинг, кибербуллинг және зорлық-зомбылықтың алдын алу шаралары жалғастырылсын.

